
КРИЕЊЕТО ВО ПРАШЛИВИ УРНАТИНИ, СО КРВАВИ РАЦЕ – ТОА НЕ Е ЖИВОТ ШТО 
ЕДНА ДЕВОЈКА ГО ПОСАКУВА. ПОРАНО ИМАВ ЖЕЛБИ... ПОСТОЕШЕ ВРЕМЕ КОГА 

НЕ БЕГАВ КОН СЕНКИТЕ. И КОГА БЕВ СРЕЌНА, СМЕШНИЧКА ДЕВОЈКА. ТРЕБАШЕ ДА 
ЗНАМ. ИМА НЕКОИ НЕШТА ШТО ПОСАКУВАМ ДА СИ ГИ КАЖЕВ СЕБЕСИ.

ДУРИ И ГАДНАВА НАВИКА ШТО ЈА ВЛЕЧКАМ 
ОТТОГАШ... ТОА Е ПОСЛЕДНАТА РАБОТА ШТО ТОЈ 
ЈА НАПРАВИ ПРЕД ЗАСЕКОГАШ ДА СИ ЗАМИНЕ.

ТРЕБАШЕ ДА ЗНАМ.

СЦЕНАРИО И ЦРТЕЖИ: ЈОВАНА ВЕЛИНОВА

ТОЛКУ ПАТИ ПОСАКУВАВ ДА НЕ СИ ЗАМИНЕШЕ ТАКА. 
ПОСАКУВАВ ДА УМРЕШЕ, ДА МИ ОСТАВЕШЕ НЕКАКВО 

ДОСТОИНСТВО. НО НЕГОВИТЕ ГРЕШКИ НЕ МОЖАТ ДА ГИ 
ПОПРАВАТ МОИТЕ. ТРЕБАШЕ ДА ЗНАМ.

ЌЕ СИ ПРОДОЛЖЕВ. ЌЕ СИ БЕВ НОРМАЛНА ЛИЧНОСТ, ЧИТАЈЌИ 
КНИГИ И РАДУВАЈЌИ МУ СЕ НА ДОЖДОТ. СЕГА СУМ САМО 
УБИЕЦ, ВО ДВИЖЕЊЕ НАЈГОЛЕМ ДЕЛ ОД ВРЕМЕТО. ВЕЛАТ 

„ЗАБОРАВИ НА СE“, НО НЕ МОЖАМ. НЕКОИ ЛУЗНИ СЕ 
ПРЕДЛАБОКИ. ДА ИМАВ ВРЕМЕНСКА МАШИНА ПА ДА И 

КАЖЕВ НА МЛАДАТА ЈАС НЕКОИ НЕШТА...



ЌЕ И КАЖЕВ НА ДЕСЕТГОДИШНАТА ЈАС ДЕКА 
БЕЗ НЕКОИ ЛУЃЕ Е ПОДОБРО. 

ДЕКА ТОА ШТО БЕВ САМА НА РОДЕНДЕНИТЕ НЕ 
БЕШЕ НАЈСТРАШНОТО.

БИДЕЈЌИ ТАА Е МОЈАТА 
ХЕРОИНА...

ДЕКА ЗАМИНУВАЊЕТО НА ТАТКО МИ ТОЈ 
ДЕН НЕ БЕШЕ УДАРОТ ШТО НЕ МОЖЕВ ДА 

ГО ПОДНЕСАМ.

ЌЕ СЕ СЕЌАВАВ НА ЛИКОТ НА МАЈКА МИ КОЈА ВРАЌАЈЌИ 
СЕ ОД РАБОТА НАСМЕАНО МИ НОСЕШЕ ТОРТА. ЌЕ 

СЕ СЕЌАВАВ НА ДОБРИТЕ НЕШТА, А НЕ НА ТОА КАКО 
НЕГОВАТА ЦИГАРА ГОРЕШЕ ВО ПЕПЕЛНИКОТ ДОДЕКА СИ 

ЗАМИНУВАШЕ БЕЗ ЗБОР.

ЌЕ ЈА ГУШНЕВ, НАЈСИЛНО ШТО МОЖАМ, И ЌЕ И РЕЧЕВ 
ДЕКА СE ЌЕ БИДЕ ВО РЕД. БИДЕЈЌИ СЕГА ЗНАМ ДЕКА НЕА 
ПОВЕЌЕ ЈА БОЛЕШЕ ОД МЕНЕ. ДАВАШЕ СE ОД СЕБЕ ЗА ДА 
МИ СЕ НАСМЕВНЕ, И ПОСАКУВАВ ТОА ДА БЕШЕ ОНА ШТО 

ГО ЗАПАМЕТИВ.



БИДЕЈЌИ ПРЕД ДА СЕ СВЕСТАМ 
ВЕЌЕ БЕВ ПРЕДЛАБОКО ВО ШУМАТА.

МОИТЕ ПОВИЦИ ЗА ПОМОШ НЕ СЕ 
СЛУШАА ШТОМ ЗАПОЧНА ДА ПАЃА ГРАД.

ПРЕДОЦНА БЕШЕ.

ТОЈ ДЕН, УМРЕВ ПОРАДИ СОПСТВЕНИТЕ 
НЕУСПЕСИ.

ПОД УДАРИТЕ ОД ГРАДОТ, СО СМРЗНАТО ТЕЛО СО 
ОГРОМНИ МОДРИНКИ. ИМАВ САМО 16 ГОДИНИ.

ЌЕ ОСТАНЕВ ДОМА ТОЈ ДЕН, ЌЕ СИ ГИ ПРОГОЛТАВ СИТЕ 
СОЛЗИ. ТРЕБАШЕ ДА БИДАМ ПОПАМЕТНА, ДА ЗНАМ 

ДЕКА НЕ ТРЕБА ДА ИЗБЕГАМ. ЕДНОСТАВНО БОЛЕШЕ ТОА 
ШТО НЕМАВ НИКОГО ОСВЕН ЕДНО ПОЛУПАРАЛИЗИРАНО 

ЛИЦЕ. БОЛЕШЕ ПОГЛЕДОТ ВО ОГЛЕДАЛО, НО 
ПОСАКУВАМ ДА ЗНАЕВ ДЕКА ЌЕ ПОМИНЕШЕ.



И ПРЕД ДА СФАТАМ ОД МЕНЕ 
ИЗГРАДИЈА НЕШТО ДРУГО.

ГО УПОТРЕБИЈА МОЕТО ТЕЛО КАКО ПОДЛОГА ЗА НИВНАТА 
КИБЕРНЕТИКА. ИМ ТРЕБАШЕ МАШИНА ЗА УБИВАЊЕ.

ТОА НЕ БЕШЕ КРАЈОТ НА ПРИКАЗНАТА... ТАКА СЕ РОДИ ХЕЈЛБЛЕЈД.

ПРОДОЛЖУВА....

ТОГАШ МЕ НАЈДОА. 


